
				এই পাতাটির মুদ্রণ সংশোধন করা প্রয়োজন। 
> pSS কোরাণ শরিফ ।
গকে মস্জেদোল্ হুরাম হইতে নিবৃত্ত করিয়াছে, এবং বলির দেবাকে আপন স্থানে পন্থ ছিতে বাধা দিয়াছে, এবং যদি বিশ্বাসী পুরুষগণ ও বিশ্বাসিনী নারীগণ যাহাদিগকে তোমারা জান না, পাছে তাহাদিগকে তোমরা বিদলিত কর, পরে অজ্ঞানত প্রযুক্ত তাহাদিগ হইতে তোমাদের প্রতি দুঃখ পহু ছে (তজ্জন্য জয় লাভ ক্ষান্ত রাখা হয় ) যেন ঈশ্বর যাহাকে ইচ্ছা করেন স্বীয় অমুগ্রহের মধ্যে লইয়। আইসেন, যদি (এই দুই দল) পরস্পর বিভিন্ন থাকিত তবে অবশ্য আমি তাছাদের মধ্যে যাহার কাফের হইয়াছে তাহাদিগকে দুঃখজনক শাস্তিতে শাস্তি দান করিতাম * । ২৫ । যখন ধৰ্ম্মদ্রোহিগণ স্বীয় অন্তরে মুখতার অভিমানে অভিযান করিল তখন পরমেশ্বর আপন প্রেরিত পুরুষের প্রতি ও বিশ্বাসীদিগের প্রতি সান্তন প্রেরণ করিলেন এবং তাহাদের প্রতি
ংসারবিরাগের বাক্য ধার্য্য করিলেন, এবং তাহারা তাহার উত্তম অধিকারী ও তৎসমন্বিত ছিল, এবং ঈশ্বর সৰ্ব্ববিষয়ে জ্ঞানী হন ।
২৬ । ( র, ৩ )
-ബ്- -=t - - ്-- *


	ইহার অর্থ এই যে, ঈশ্বর বলিতেছেন, হে মোহম্মদ, মক্কার উন্মাগচারী লোকেরা, তোমাকে ওমরা এত পালনে বাধা দিল ও বলির পশু সকলকে বলিদানের ভূমিতে পহুছিতে দিল না, অতএব তাহারা সমুলে বিনাশ পাইবার উপযুক্ত হইল, কিন্তু বৰ্ত্তমান বৎসর আমি ভোমাকে কোরেশদিগের সঙ্গে সংগ্রাম করিতে নিষেধ করিতেছি । যেহেতু তাহাদের সঙ্গে গুপ্ত ভাবে অনেক বিশ্বাসী নরনারা আছে, উহারা আপন বিশ্বাসকে অপ্রকাশিত রাখিয়াছে, যুদ্ধ উপস্থিত হইলে তোমরা না জানিতে পাইয়া তাহাদিগকেও হত্যা করিয়া বসিবে, পরে তাঙ্গদের হত্য জন্য তোমরা শোকগ্রস্ত হইবে। কথিত আছে যে সত্তর জন বিশ্বাসী স্ত্রী পুরুষ আপন বিশ্বাস গোপন করিয়া বিদ্রোহী কোরেশদ্বিগের মত্ত্বে একত্র বাস করিতেছিল । (ত, হে,)

